
U radu su analizirati narativni elementi u pjesni¢koj zbirci Mala moja iz Bosanske Krupe i
poetski elementi u zbirci pripovjedaka Basta sljezove boje. Knjige su objavljene 1971, odnosno
1970. godine i spadaju u red najznacajnijih tekstova Branka Copi¢a u kojima se autor, u svojoj
punoj zrelosti, tematsko-motivski vraca u dane djetinjstva. Djetinjstvo i mladost, selo i porodica,
kao svijet stvoren u tekstovima, na nivou ¢itateljskog dozivljaja se stapaju u jedinstven prostor
ispisan sa iste distance u modusu nostalgije. S druge strane, tekstoloska konstrukcija svijeta
mladosti ostvarena je u dvije zanrovski razli¢ite knjige: poetskoj i proznoj. Cilj analize je
dokazati da se, iako razlicite, ove dvije knjige na semantickom nivou mogu ¢itati kao cjelina u

kojoj se prepli¢u elementi narativnog i poetskog diskursa.

Kljuéne rije&i: Branko Copi¢; Basta sljezove boje; Mala moja iz Bosanske Krupe; narativnost;

poetizacija; nostalgija

Knjiga pripovjedaka Basta sljezove boje i pjesnicka zbirka Mala moja iz Bosanske
Krupe nastale su na prelazu izmedu epske faze (1950-1970) i faze mjeSovite proze
(1971-1981) — kako je Copicevo stvaralastvo periodizirao Branko To$ovi¢. Obratimo
li paznju na obuhvaceno vrijeme namece se zakljuCak da su Basta sljezove boje i

Mala moja iz Bosanske Krupe cjelina: "Jutra plavog sljeza” smjestena su u rodno selo
i dane ranog djetinjstva, fabula pjesama se zbiva u gradu u vrijeme djecakovog Sko-
lovanja, a "Dani crvenog sljeza” se vezu za mladost provedenu u ratu i u razli¢itim
prostorima. Takoder, sve tri cjeline su ispri¢ane sa iste vremenske distance u modusu
reflektivne nostalgije koja ,,[...] je viSe orijentisana prema pojedinacnom narativu koji
vrednuje detalje i obiljezja sjecanja” (Boym 2001: 56). U prvom i drugom slucaju
("Jutra plavog sljeza” i Mala moja iz Bosanske Krupe) uocljiva je ¢vrsta povezanost
tekstualnih entiteta unutar knjige (kroz likove, hronologiju, lajtmotive i sli¢no), kao
i topofilija, dok su u posljednjem, crvenom dijelu, prostori, likovi, pa i emocije, ra-
sprseni u fragmente sje¢anja u koje kao da je udarila granata. Jer bio je rat!

Svaka od pjesama unutar zbirke je ispisana kao narativ, sadrzi autobiografske ele-
mente i sjecanje na period koji oznacavamo kao dacko doba. Lirski subjekt zapravo
je narator u prvom licu, koji u nekoliko pjesama postaje narator sa distance. To su
pjesme: "Mala moja iz bosanske krupe”, "Na obali Une”, "Rdavo oruzje”, “Tuzni ha-
rambasa”, "Svastara”, "Ribica na Vrbasu”, "Rastanak” i "Drugar vjerni”. Pjesma "Ferije”
u tom smislu stoji na granici jer ne mozemo u potpunosti biti sigurni da li su zavrsni
stihovi ispisani iz ugla djecaka ili iz ugla starog covjeka, dok je u pjesmama "Pro-
lie¢e”, "Putnik” i "Pismo” Branko Copi¢ uspio do kraja zadrzati naratorsku / lirsku
poziciju i emociju djeteta. Svih dvanaest pjesama, koliko ih zbirka sadrzi, sastoje se
od po Sest strofa, a svaka od njih od Sest stihova. Ukupno 72 iste strofe ili 432 stiha
rimovana su na isti nacin: 2. i 4., te 5. i 6. stih. Ovakav koncept doprinosi ritmickoj
jedinstvenosti i ¢ini zbirku dosljednom i kompaktnom. Zbirka Mala moja iz Bosanske
Krupe nije tek puki zbir pjesama, ve¢ ciklus unutar kojeg su pjesme semanticki ¢vrsto
vezane stvarajuéi u konacnici jedinstvenu poetsku pricu. U poeziji, jednako kao u
prozi, Branko Copi¢ stapa identitet dje¢aka i starca, smjenjujuéi ispovjedni monolog
subjektivnom ispovijes¢u u vremenu sadasnjem.

Izuzevsi pjesmu "Pismo” koja je ispisana kao ispovijest majci, sve ostale mozemo
posmatrati kao male narative o dackom zivotu, ljubavima, poCecima pisanja, te, na-
ravno, nostalgiji za rodnim selom. Motivi koji obiljezavaju dom i rano djetinjstvo su:
kuca, majka i ¢lanovi porodice, domace zivotinje, orah, vrbak, mlin, skola, Hasani i
Grmec... Novi prostori oznaceni su toponimima: Biha¢, Una, Bosanska Krupa, te mo-
tivima: dacka klupa, internat, knjige i sveske. Putevi i mostovi oznacavaju prelaz iz
jednog prostora u drugi, odnosno, prelaz iz starog nacina zivota u novi, pa su kao
motivi i simboli granice izrazito lirski markirani.

Za narativ uobicajeni pripovjedni hronotopski signali postoje u svakoj od pjesama
omogucavajuci njihov daljni razvoj u pravcu narativnosti. U prvoj pjesmi lirskom

subjektu (ili naratoru) je dvanaest godina, on je doSao iz sela u grad i fabula se u na-
stavku odvija u gradu. Fabula druge pjesme se zbiva na selu, pred polazak na put, a
tre¢e i Cetvrte pjesme u Bihacu, u dackom internatu gdje autor pored Une piSe prve
stihove. I dok je u Cetvrtoj pjesmi pisao bajke o djetinjstvu, u petoj lirski subjekt pise
pismo majci. Sesta je smjestena u Krupu, na pola puta izmedu Ha$ana i Biha¢a. U
“Svastari” mjesto 1 vrijeme nije precizirano, ali se podrazumijeva dacko doba u Bi-
hac¢u. U osmoj pjesmi je hronotop preciziran: nedjelja je i djecaci su na Vrbasu. Zatim
slijede dvije pjesme vezane za prolje¢e u Bihacu, te posljednje dvije Cije je vrijeme
odredeno zavsetkom Skolovanja, a mjesto rastankom sa Biha¢em. Svaka pjesma je
mali narativ i razvija vlastitu fabulu. Naprimjer, "Mala moja iz Bosanske Krupe za-
pocinje predstavljanjem lirskog subjekta, ili unutardijegetskog pripovjedaca (Bilo mi
Jje 12 godina), slijedi preciziranje mjesta (grad) i vremena, te zapocinje zaplet — djecak
je prvi put sreo djevojku. Druga strofa gradi portret djecaka: on je seoski dak u novim
opancima, svijetle kose i plavih o¢iju, te definiSe njegovo socijalno stanje: izlozi grad-
skih prodavnica su mu preskupi. Slijedi razvoj fabule: protagonista je zbog ljubavi
poceo zaboravljati sve §to mu je ranije bilo vazno. Peta strofa je smjestena u sadasnje
vrijeme i pokazuje da je dacka ljubav postojala davno, ali da nije zaboravljena ¢ak ni
u ratu. Konacno, u posljednjoj strofi narator progovara sa distance, emotivno i no-
stalgi¢no o proslosti koja se ni¢im ne moze vratiti niti kupiti. Umjesto ranije spome-
nutih izloga skupih, sada pjesnik pred sobom vidi godine, nemjerljive, skupe. Refren
jeuposljednjoj strofi promijenjen iz: Mala moja iz Bosanske Krupe u: Zbogom, mala
iz Bosanske Krupe (Copié 1985°: 602) ¢ime je promjeni ritma dodato i semanticko
obiljezje.

Na slican nacin bismo mogli pro¢i kroz strukturu svih pjesama u zbirci i analizirati
narativne elemente i postupke. Spomenut ¢emo samo neke od njih: U pjesmi "Drugar
vjerni” posebno se isti¢e postupak karakterizacije lika. Kroz pricu o staroj ljubavi i
prijateljstvu Copié¢ gradi lik obanice. Fabula pjesme "Na obali Une” prati protagoni-
stu malog tuznog djecaka sa sela kojem se u gradu rugaju. Preokret u fabuli se dogada
pored rijeke gdje je djeCak napisao prvu pjesmu. Pjesma "Rdavo oruzje” zapocinje
kao tipican narativni tekst detaljnim hronotopom (pod orahom iza dackog doma u
Bihacu, svako vece su se djecaci sakupljali...), kao i pjesma “Ribica na Vrbasu” (daci
su pored Vrbasa, na izletu, uz rije¢ne virove i vrbe). Fabula pjesme "Putnik” zbiva se
u masti, dok u stvarnom svijetu ucenik pokusava rijesiti zadatak iz matematike. Sve
ove pjesme ispunjavaju bar minimalne statusne pretpostavke da ih prepoznamo kao
narativne (Imamo pri tom u vidu najkracu definiciju narativa kao predstavljanja jed-
nog ili vise dogadaja.), dok, s druge strane, sve ostale formalno-stilske karakteristike

vezanog stiha pripadaju nenarativnom materijalu i omogucavaju zadrzavanje temelj-
nog zanrovskog obiljezja lirske pjesme.

Pripovijetke iz knjige Basta sljezove boje, bas kao i pjesme iz zbirke, zapocinju
sjecanjem na djetinjstvo sada vec¢ starog covjeka, ali su ispri¢ane kroz vizuru djecaka
iu prvom licu, a §to je ve¢ put ka lirizaciji. Na samome kraju, obi¢no u posljednjem
pasusu ili recenici, fokalizacija se mijenja i iz svoje sadasnje pozicije sjetno i nostal-
gicno progovara zreo ¢ovjek. Upravo na tom mjestu narativ dobija lirsku patinu, a
dogadaji prethodno ispri¢ani poprimaju simboli¢ko znacenje. Poznato je da emocija
sama po sebi ne proizvodi lirski govor, nego estetska specifi¢nost poetskog govora
proizvodi emociju. Iako Copi¢ svojim pripovijetkama autobiografski referira na ne-
posrednu stvarnost, subjektivnost u pripovjednom postupku, kao i figuralna upotreba
jezika (posebno na leksic¢kom i sintaksickom nivou) proizvode odmak kako od mi-
meze, tako i od klasi¢nog proznog nacina kazivanja.

O razli¢itim lirskim elementima u Copiéevoj prozi, a pogotovo u Basti sljezove
boje, objavljen je zbornik radova' u kojem su autori analizirali razli¢ite postupke poe-
tizacije proze. Tatjana BeCanovi¢ u tekstu ,,Lirizacija narativne paradigme u Basti
sljezove boje* analizu zapoc€inje tvrdnjom da Basta vopce nije zbirka pripovjedaka,
nego disperzivan i fragmentiran ciklus: ,,Naime, novele su u ciklusu povezane razli-
¢itim semantic¢kim i sintagmatskim mehanizmima, koji u znatnoj mjeri ogranicavaju
njihovu autonomiju, ali s druge strane omogucavaju usloznjavanje njihovog znacenja“
(2013: 83). Autorica se u nastavku studioznije pozabavila lirskim potencijalom na-
slova i podnaslova, arbitrarno$¢u upotrebe boja, te djedovo videnje svijeta uvijek za-
visno od li¢nog raspolozenja prepoznala kao ,,signal lirizacije*. Naratorska pozicija
prvog lica takva je da ,,[...] dolazi do redukcije mimetickih (ikonickih) i prosirenja
indeksnih (emotivnih, ekspresivnih) znacenja, ¢ime se narativni kod priblizava pe-
snickom® (Becanovi¢ 2013: 88). Poetizaciji doprinose i ¢vrsta povezanost tekstova,
postojanje poente u svakome od njih, te ,,eufonicno ulancavanje i stilogeno ponavlja-
nje leksema“ (2013: 89), kao i lajtmotiva. Naravno, tip narativne instance uvjetuje i
sve ostale elemente narativnog diskursa, te ¢e, ukoliko je narator poetski utemeljen i
tekst biti poetiziran. U Copi¢evoj poeziji, kako smo vidjeli, situacija je obrnuta, od-
nosno, lirski subjekt kroz ispovjedno prvo lice jednine prica pri¢u u stihovima ¢ineci
od pjesama male narative.

! Lirski dozivljaj svijeta u Copic¢evim djelima, ur: Branko ToSovié, Institut za Slavistiku Karl-Franzens Uni-
verzitet Graz / Narodna i univerzitetska biblioteka Republike Srpske, Grac / Banja Luka, 2013.

I

U nastavku se bavimo komparativnom analizom motiva koji su zajednicki zbirci pje-
sama Mala moja iz Bosanske Krupe i zbirci pripovjedaka Basta sljezove boje. Najprije
uocavamo da neki od naznacajnijih motiva koji pripadaju poetskom diskursu u pri-
povijetkama, u pjesmama ne postoje (sat i mjesec/mjesecina, naprimjer), a nema ni
djeda Rade. Mimeticki posmatrano, djed Rade je umro prije vremena koje obuhvata
zbirka. No, djed je mnogo vise od fakcijskog lika. Njegova basta sa svim svojim raz-
licitim bojama 1 mirisima simbolizira doba sretnog ranog djetinjstva kada je djeCak
bio zasti¢en 1 prostorom i emocijama. Samo se u to doba moglo i¢i u lov na mjesec
grabljama, sjediti na pragu mlina ili uz rakijski kazan i uzivati u pri¢ama staraca. Oli-
vera V. Radulovi¢ koja Copi¢a ¢ita u hriséanskom duhu o djedu je zapisala: ,,Deda
Rade, Bogonosac i covekonosac, Cuvar rajske baste jednog detinjstva, mistifikovan
je u celoj zbirci svojom arhetipskom ulogom zastitnika ne samo svog unuka ve¢ i
svih pobratima, namernika, beskuénika, skitnica ¢iji je duhovnik i savetodavac*
(2013: 229). U Biha¢u nema djeda Rade, nema sigurnog prostora djedove baste i zato
ga u pjesmama i ne moze biti. U nastavku analize ukazat ¢cemo na motive koji pove-
zuju pripovijetke i pjesme, medu kojima su najznacajniji motiv pisma i pisanja, boje,
zal za mladoscu, brojni seoski motivi, te motiv puta i putovanja.

Pjesma "Rdavo oruzje” je kao i uvodni tekst "Dragi moj Zijo” autopoetickog ka-
raktera i za srediSnji motiv ima pismo i pisanje. Lirski subjekt se sjeca teSkih vremena
dakovanja i trenutka kada je u pisanju pronaSao smiraj Tamo prve ispreo sam bajke
1 Izmakoh iz dacke krletke | u carobnu Sumu pripovijetke, da bi u zavrSnom dijelu
pjesme poentirao naslovnom metaforom — u svijet je otisao sa bajkama, rdavim oruz-
Jjem (Copié¢ 1985: 607-608). Lirski subjekt na samome kraju ostaje bolno svjestan
da je cio zivot sanjao okruzen svilenom prasinom. Naravno, denotacija se u pjesmi
gubi u potpunosti, a pridjev rdav u Citateljskim se o¢ima pretvara u svoju suprotnost:
sjajan (drugacije reCeno: pismo nije lose ve¢ najbolje oruzje!). Motiv pisanja poezije
javlja se i u pjesmi "Proljece”, a isti motiv nalazimo u pripovijetkama “Storuki selja-
¢ak” i "Milos lisac” u kojoj se partizanski komandant prisjeca prve pjesme napisane
jos u dackoj klupi, suznih ociju pred intendantom, kao da smo opet oni nekadasnji
djecaci (Copi¢ 1985 156).

Pisanje lirskih pri¢a poveznica je izmedu Branka Copiéa i Zije Dizdareviéa: ,,U
ovo gluvo doba razgovara se samo s duhovima i uspomenama, a ja, evo, razmisljam
o zlatnoj pautini i srebrnoj magli tvojih pri¢a [...]. (Copi¢ 1985% 9). Copiéeva
zelja da napiSe zlatnu bajku o ljudima Dizdarevicu je sigurno bila poznata, jer: ,,Ti bi

najbolje znao da nista nisam izmislio i da se u ovome poslu ne moze izmisljati, a po-
gotovo ne dobri ljudi i sveti bojovnici® (Copi¢ 1985 10). Biti umjetnik znagi sanjati
i pisati bajke. Zbog toga je, izmedu ostalog, vazan mlin potocar jer on ostavlja bajku
da Zivi. Lirski subjekt / protagonista budan sanja i u pjesmi "Ribica na Vrbasu”, te na
kraju pripovijetke “Sveti Rade lopovski”:

,»Tako omadijan, otplovio sam za djedovim petama i do naseg zajednickog kreveta,
iz jednog sna u drugi. Vise se nije dalo razluciti s koje strane stoji pravi zivot, a s
koje mjeseéeva varka“. (Copié 1985% 71)

Pisati knjizevna djela u Copiéevoj se umjetnickoj viziji izjedna¢ava sa pisanjem
bajki ili sa snovima u izrazito pozitivnom znacenju tih pojmova.

Motiv pisma i pisanja dalje se produbljuje registrom posudenim iz epske tradicije:
delija, harambasa, kopljanici, koplje... kako u pjesmi "Rdavo oruzje”, tako i u pjesmi
"Tuzni harambaSa” u kojoj ginu moji kopljanici, a ¢iji zavrSetak razumijevamo u
svjetlu donkihotskog ubogog kljuseta i pradjedovskog koplja iz "Pisma Ziji":

»Neka Zijo... Svak se brani svojim oruzjem, a jos uvijek nije iskovana sablja koja
moze sjeci nase mjesecine, nasmijane zore i tuzne sutone.

Zbogom dragi moj. Mozda je nekom smije$na moja starinska odora, pradjedov-
sko koplje i ubogo kljuse, koje ne obecava bogzna kakvu trku. Jah, $ta ¢es...“
(Copi¢ 1985% 10)

Motiv pera kao koplja nalazimo i u pjesmi "Proljece”, s tim da na ovom mjestu
koplje sluzi kao oruzje za odbranu od ljubavnih jada: Oko srca raste barikada,

za-
robljen sam ne mogu da disem,

pa se pera, poput koplja, masam,
pjesmu pisem (Copi¢ 1985°: 620). U "Pohodu na mjesec”, jednoj od najlirskijih medu
Copiéevim pripovijetkama, koplje je zamijenjeno grabljama, a kopljanik ili haram-
basa imenovan kao delija — no smisao je gotovo isti — cilj je dosegnuti ono $to niko
drugi nije, uhvatiti sjaj. Umjesto kopljem na vjetrenjace djecak juriSa grabljama na
mjesec...

i zanesen, prvu

Boja se kao motiv, ali ne u mimetickom ve¢ u simbolickom odredenju, nalazi ve¢
u naslovu zbirke pripovjedaka, kao i u njenim medunaslovima. "Jutra plavog sljeza”

simboliziraju dane djetinjstva i srece, a "Dani crvenog sljeza” vrijeme mladosti i re-
volucionarnog zanosa. Brojna su tumacenja simbolike plave i crvene boje, a jedno
od njih je Tatjane Becanovi¢, koja polaze¢i od lirskog potencijala naslova i meduna-
slova zakljucuje da boje koje uokviruju ovaj ciklus emaniraju specificnim znacenjima:
»Aberantno hromatsko kodiranje sveta signal je subjektivnog nacela i veoma infor-
mativan postupak, koji je delovao i na sintagmatiku, pa je proloska nenarativna se-
kvenca obojena u crno, prvi potciklus u plavo, a drugi u crveno® (2013: 84) Osim u
naslovima, plavu boju pronalazimo na jo$ nekoliko mjesta, ali sa uvijek istim meta-
forickim znacenjem. Tako se, naprimjer, pripovijetka "Ti si konj” zavrSava reCenicom:
Tako je to bilo u nezaboravna plava samardzijina vremena (Copi¢ 1985% 25). U pje-
smi "Rdavo oruzje” plava boja se javlja uz motiv pisma koje predstavlja moguénost
vraéanja izvornoj dje¢ackoj emociji u kojoj trepti sreca plava (Copié 1985 607-
608), a u pjesmi “Tuzni harambasa”, unutar stihova koji evociraju uspomene na dje-
tinjstvo, stoji: Ti ostase moji dani plavi | ispod vrbe, u prohladnoj travi (Copi¢ 1985":
611-612). Sto se boja ti¢e, u Copi¢evom poetskom registru jos se isti¢e crna boja: u
"Pismu Ziji” su strahom i jezom obojeni crni konji i crni konjanici, dok u pjesmi "Ri-
bica na Vrbasu” nalazimo mracne hate bez biljega (Copi¢ 1985%: 615-616) kojima je
metaforicki oznacen rat i pogibija druga.

Najfrekventnije emocije, koje su, kako smo upravo vidjeli, obojene plavom bojom,
u obje knjige jesu tuga zbog prohujalog djetinjstva i mladosti, melanholija i nostalgija
za rodnim krajem. Pjesmu "Na obali Une” (Otad, evo, minu pola vijeka,

sve sporije

otkucaje brojim, | iskri inje, primice se vece, | a ja opet pokraj Une stojim. | Prebro-
Jjavam potopljene dane | i vraéam se u moje Hasane.) — (Copi¢ 1985%: 605-606) zal
za mladoS¢u (minu pola vijeka; iskri inje) povezuje sa scenom susreta djeda Rade sa
prijateljem iz djetinjstva u pri¢i "Dane drmogaca”’, kao i za pocetak price "Djecak s

tavana”:

»Prolaze godine, kazu (nikako da se uzivim u tu neprijatnu pricu!), sipi toplo
mlivo dana i no¢i ispod dosadnog vjecitog Zrvnja, a u meni nikako da i8¢ili i ostari
sjecanje na jedan sjenovit bogat tavan pun tisine, prepun iznenadenja, krcat smi-
renim tajnama. Nikad ga do kraja nisam istrazio (moZzda je i bolje tako!), otkotrljao
sam se u svijet kao prezreo orah-kostunjavac (onaj kome se rijetko obraduje ikoji
nalazac), a i danas preda mnom, kad se najmanje nadam, zaleprSa ponesto iz ostav-
ljene riznice uti$ana potkrovlja. Sta li sam to tamo nasao, $ta li zaboravio, a $ta li
zapamtio? | zaSto me sve to prati Cak i za obasjana avgustovskog dana, kad sve
sjenke spavaju otezale od vruce bezbrige?* (Copi¢ 19852 107)

Sintagma potopljeni dani direktno upucuje na pripovijetku "Potopljeno djetinjstvo”
u kojoj ¢itamo recenice: Pobjednicka voda utisala se nad rodnim krajem, nad cikom
i vikom djetinjstva, nad grajom negdasnjih jutara (Copi¢ 1985: 188), ili: Potopljen
kao i svaka proslost, zavicaj ce Zivjeti svojim Zivotom nijeme sjenke i za vedra, sun-
cana dana, on Ce se, vjerovatno, ¢ak i nazirati u smirenoj mirnoj vodi jezera (Copié
1985% 191). U pjesmi "Proljece” unutar istog emotivnog registra uocavamo izraz po-
topila tuga nepoznata (Copi¢ 1985°: 619—620), dok je u pri¢i "Pohod na mjesec” to
tuga za dolinom i ostavljenim djedom (Zao mi te vatrice u dolini, Zao mi vikaca, ali
pozar nada mnom sve je rujniji i Siri, [...] (Copié¢ 1985% 29). Sintagmu djetinjstvo
mine nalazimo u pjesmi "Rastanak”, a "Basta sljezove boje” se zavrSava rijeCima: Mi-
nulo je od tih neveselih dana vec skoro pola vijeka, djeda odavno nema na ovome
svijetu, a ja jos ni danas posigurno ne znam kakve je boje sljez. (Copié¢ 1985 15)

Tugu za prohujalim djetinjstvom i rodnim krajem Copi¢ ispisuje upotrebom broj-
nih ambijentalnih motiva vezanih za selo i prirodu. Pjesma "Drugar vjerni” motivima
dragog sela, brezuljaka, pasnjaka i ljeskara koje treba napustiti korespondira sa pri-
povjetkom "Potopljeno djetinjstvo” u kojoj su kroz dijalog sada$njeg starca i nekada-
$njeg djecaka pobrojani motivi: rijeka, njiva, zeCevi, Cobanica, pas, Suma... Sintagma
pripovijeci “Mlin potoc€ar” u kojoj ¢itamo i o ljeskarima, vrbacima, rakitama, Zabama
(prisutnim i na kraju pri¢e “Cudesna sprava”). Orah je jedna od najveéih radosti Co-
pic¢eva djetinjstva i zato se pominje u pjesmama "Rdavo oruzje”, "Putnik”, "Pismo” i
"Rastanak”, te u pripovijeci "Orasi”. Sretno djetinjstvo ne moze se zamisliti ni bez
konja, pa ga nalazimo u pjesmi "Pismo”, kao i u pripovijetkama "Ti si kon;j” i "Slijepi
konj”. Vazno je spomenuti jos i motiv zvijezda koji u pjesmama “Drugar vjerni” i
"Pismo” stvara pozitivno emocionalno ozracje, za razliku od zvijezda od leda iz
"Pisma Ziji". Konacno, tu je motiv proljeca ¢ija su arhetipska znacenja opéepoznata,
akoje je u svijetu Copiceva djela veoma znakovito jer sljez cvjeta bas u proljece. Ta-
koder, postoji pjesma “Prolje¢e”, u pripovijeci "“Marijana” proljece je razboljeno, au
pjesmi "Putnik” proljece je zeleno i ludo.

Mlin ili vodenica, iako pripada predmetnom svijetu djela, gotovo svaki put izrasta
u snaznu metaforu sigurnog utocista i srece, pa mu treba posvetiti posebnu paznju.
Branko ToSovi¢ smatra da ,,centralni lirem otvorenog toposa je Suma, a zatvorenog
mlin“ (2013: 53). Pjesma "Tuzni harambasa” ovaj motiv donosi u nekoliko varijanti:
vodenica stara, seoski mlin potocar, Zrvanj ispod krova siva, sive vodenice, §to ovu
pjesmu direktno povezuje sa lirskom pripovjetkom “Mlin potocar” u kojoj, uz ostalo,
stoji:

»Jesu u zabiti, ukriveni, price se oko njih pletu, pa ipak... nikakav osvit, makar
kako jasan, ne skida prozracne trepetljike tajanstvenosti koje igraju oko raspri-
¢ana mlinc¢i¢a. On samo briSe tamu i strah, i ostavlja bajku da zivi, drvenu, bra-
$njavu, punu lupe i pljuskanja®. (Copi¢ 1985 33)

Motivom mlina zavriava i pripovijetka “Cudesna sprava”: Do dugo u no¢ sjedili
smo na mlinskom pragu i gledali u pun mjesec, nas dvojica, velika i mala bena, a
okolo su regatale Zabe [...] (Copi¢ 1985 19). Zanimljivo je da Copié¢ pravi razliku
unutar sinonimskog para vodenica / mlin i to kroz emotivno-prostorno nijansiranje:
vodenica stara i vodenice sive suna Uni, u tudem prostoru, dok su seoski mlin potocar
iz pjesme, te raspricani mlinci¢ 1 mlinski prag iz pripovjedaka smjesteni u zavicaj i
direktno vezani za porodi¢ni ambijent. U tom smislu Maja Savi¢ mlin posmatra kao
sveto mjesto ,,[...] sa kog se najneposrednije uspostavlja duhovna komunikacija sa
transcendentalnim® (2013: 309). Mlin je, smatra ova kriticarka, poput porodice, svijet
o¢uvanih unutarnjih vrijednosti. Stavise, mlin iz perspektive autore u vremenu kada
nastaju ove dvije knjige ima karakteristike heterotopije.

S obzirom na frekventnost, ali i na simbolicku vrijednost, motiv puta (varijante
su: staza, puteljak, drum, raskrsc¢e, granica, most) u velikoj je mjeri premrezio obje
Copiéeve knjige. Putem se odlazi, polazak putem kao i prelazak granice dovodi do
promjene semantickog polja u kojem protagonista djejstvuje, a fabula se krece na-
prijed. U lirskim djelima simbolic¢ke su vrijednosti puta viSestruke — od arhetipskih
znacenja izlaska, prelaska, preko hodocasnickih puteva spoznaje, do razlicitih kon-
ceptualno-metaforickih znacenja: zivot je put, kao i smrt. Sredi$nji motiv prve strofe
pjesme “Tuzni harambasa” je raskrs¢e (sredokraca) koje stoji na pola puta izmedu
rodnih Ha$ana i Bihaca: Tu na mostu, nijemo i ukleto, ostane mi srce razapeto (Copié
1985%: 611). U pripovijeci "Pohod na mjesec” protagonista se nasao na raskrscu iz-
medu smirene djedove vatrice i svijetlih daljina koje mame, [...] na ovoj opasnoj gra-
nici gdje se kida sa zemljom i tvrdim svakodnevnim Zivotom (Copié¢ 1985% 30). Una
se kao rijeka-granica javlja u pripovijeci “Konjska ikona”, pjesma "Putnik” i naslovom
upucuje na motiv putovanja koje se, u ovom slucaju, realizira kroz san o odlasku u
rodni kraj, a motivom putovanja zavr$ava i pripovijetka “Marijana”: Putuje se, putuje,
ponekad i juri uz klepet i zvrjanje kola, a ipak... [ ...]. (Copi¢ 1985% 61) Konacno, put
kao put odlaska, ali i kao put povratka potpuno je metaforizirao pripovjetku "Poto-
pljeno djetinjstvo” i narativni diskurs pretocio u poetski. U pitanju je drum kojim je
nekada davno otiSao djeCak na razdvoju djetinjstva i djecastva, a kojim se u vremenu
sadasnjem vraca starac, drumom ispranim i obrusenim, drumom koji vise nikud ne

vodi (Copi¢ 1985 188). Nema vise rijeke niti starog puta jer je sve potopljeno vodom
vjestackog jezera: Plutali su po njemu otpaci zavicaja, samo otpaci, a sve ostalo po-
krivala je i sahranjivala svemocna voda, zZivotvorni vjeciti elemenat koji ne stari, bez
godina, bez promjene... (Copi¢ 1985% 190) Odlazak od kuce kao baslarovski verna-
kularnog zatvorenog prostora neminovno izaziva tugu, sje¢anje na zavicaj i djetinj-
stvo budi nostalgiju, dok su prelasci rijeke i raskrS¢a oznaceni kao traumati¢na mjesta
gubitka nevine mladosti.

"Ribica na vodi” je jedna od rijetkih pjesama koja donosi motiv rata, i to aluzivno
i metaforicki motivom puteva kojima je poSao i zauvijek otiSao pjesnikov najbolji

drug: Dobro znadem puteve djecaka, | posao je u godine burne, | da potrazi, s cetom

i barjakom, | zlatno zrnce srece nesigurne. | A ribica na zlo naslutila i djecaku vodu
zamutila (Copié 1985": 615-616). S druge strane, svaka pripovijetka iz "Dana crvenog
sljeza” tematsko-motivski je vezana za rat i Copi¢eve dobre djecake-delije, pa
i pripovijetka "Djecak s tavana” koja zavrSava recenicom: Na ovome svijetu, izgleda,
nema u isto vrijeme mjesta i za bombardere i za opcinjene djecake, koji rone
ispod sjenki i nesto traze kroz tisine opepeljene tugom nesmirenih predaka (Copié
1985 110).

Pogledamo li sada koje pripovijetke smo spomenuli jer dijele motive sa Copice-
vom poezijom, vidjet ¢emo da su to gotovo dosljedno pripovijetke iz dijela "Jutra
plavog sljeza” (osim pripovjedaka “Djecak s tavana” i "Potopljeno djetinjstvo”), kao
i da su u pitanju one pripovijetke koje su u dosadasnjim knjizevnokritiCkim procje-
nama oznacene kao izrazito lirske. Drugim rije¢ima, pripovijetke iz prvog dijela Baste
sljezove boje ostvaruju mnogo &vriéu motivsku povezanost sa Copiéevom poezijom
iz zbirke Mala moja iz Bosanske Krupe, te ih 1 zbog toga, a uz sve ostale ranije uocene
elemente poetizacije narativnog diskursa, prepoznajemo kao lirske. Poetska funkcija
motiva iz lirike svoje je lirsko semioticko nacelo zadrzala i u pripovijetkama.

ZAKLJUCAK

S obzirom na prisustvo autobiografskih elemenata u analiziranim knjigama Branka
Copiéa, mogli bismo ih (kako sam predlozila na pogetku) nanovo &itati kao cjelinu,
preslozenu prema hronologiji, ali i brojnim drugim unutarnjim strukturno-semanti-
¢kim odrednicama:

1. Djetinjstvo ("Jutra plavog sljeza”) — U plavoj basti djetinjstva sloboda je pot-
puna, a lirsko i narativno do kraja su isprepleteni. Pripovijetke plavih jutara su emo-

tivno, figuralno-semioticki i spoznajno izgradene na lirskom estetskom principu.

2. Packo doba (Mala moja iz Bosanske Krupe) covjeka uci formi i cio mu Zivot
podreduje pravilima, pa je literarizacija tog perioda obiljeZena standardiziranim je-
zickim sistemom, vezanim stithom ujednacenog ritma iz strofe u strofu, iz pjesme u
pjesmu. Na momente se ¢ak ¢ini da su neke od pripovjedaka podredenije lirskom
principu od pjesama iz zbirke Mala moja iz Bosanske Krupe, koje, opet, imaju brojne
odlike narativnog diskursa. Osim toga, poveznica svih prica iz "Jutara plavog sljeza”
je djed Rade, kojega u drugom dijelu Baste sljezove boje (a ni u zbirci pjesama) nema,
te je 1 medusobna povezanost pripovjedaka iz dijela "Dani crvenog sljeza” mnogo
slabija.

3. Rat ("Dani crvenog sljeza”) — U priCama sa temom rata poetizacija je rijetka,
dok je nekonzistentnost naratorske pozicije i hronotopa odraz ratom iskidanog svijeta.
Medu takvim pripovijetkama bljesnule su samo dvije lirske crtice ("Djecak s tavana”
i "Potopljeno djetinjstvo”) koje su Cista poezija usred proze. Konacno, pripovijetke
crvenog sljeza variraju razlicite oblike pripovijedanja, kroz razlicite pripovjedne in-
stance i pripovjedne vrste (novela, Saljiva prica, anegdota) u ¢ijem su fokusu razliciti
protagonisti. S druge strane, “Jutra plavog sljeza” i zbirku Mala moja iz Bosanske
Krupe kompaktnim cjelinama, uz sve ostalo, drze jedan protagonista-narator, odnosno
lirski subjekt promjenljiv u protoku vremena i unutar vlastitog bica, a koji o djetinj-
stvu progovara sa iste distance unutar modusa nostalgije.

COPIC’S POETIC PROSE AND PROSE POETRY:
MY GIRL FROM BOSANSKA KRUPA AND THE
GARDEN OF HOLLYHOCK COLOR

Summary:

This paper will analyze the narrative elements in the poetry collection My girl from Bosanska Krupa
and the poetic elements in the collection of stories The garden of hollyhock color. The books were
published in 1971 and 1970 respectively, and are among the most important texts by Branko Copic, in
which the author, in his full maturity, returns thematically to his childhood days. Childhood and youth,
village and family, as part of a world created in a text, at the level of the readers’ experience, blend into
a unique space and experience written from the same distance and in a mode of nostalgia. On the other
hand, the textual construction of the world of youth is realized in two genre-wise different books: poetry
and prose. The analysis shows that, although different, these two books at the semantic level can be read

as one whole in which the elements of narrative and poetic discourse intertwine.

Keywords: Branko Copic; My girl from Bosanska Krupa; The garden of hollyhock color; narrative;

poetization; nostalgia

